
DZYUDO MUSOBAQALARIDA ENG KO'P QO'LLANILADIGAN USULLAR VA ULARNING
AHAMIYATI

A zim ov Laziz Axrorovich  
BuxDU o'q ituvch i

Annotatsiya. Dzyudo musobaqalarida sportchilar tomonidan eng ko'p qo'llaniladigan 
usullar dzyudochilar tayyorlash va musobaqalar xarakterining umumiy jixatlarini ko'rsatib 
beradi. Mazkur maqolada musobaqalarda eng ko'p amalga oshirilgan texnik usullar 
aniqlangan va ularning tayyorgarlik jarayonidagi ahamiyati yoritib berilgan. Musobaqalarda 
eng ko'p amalga oshirilgan usullarning nisbati, usullarning tik turib va parterda qo'lga 
kiritilishi nisbatlari tadqiq etilgan.

Kalit so'zlar: dzyudo, musobaqa, texnik usullar, texnik-taktik tayyorgarlik, musobaqa 
faoliyati.

Азим ов Л азиз Ахрорович  
Б ухГУ  преподоват ель

Annotatsiya. Dzyudo musobaqalarida sportchilar tomonidan eng ko'p qo'llaniladigan 
usullar dzyudochilar tayyorlash va musobaqalar xarakterining umumiy jixatlarini ko'rsatib 
beradi. Mazkur maqolada musobaqalarda eng ko'p amalga oshirilgan texnik usullar 
aniqlangan va ularning tayyorgarlik jarayonidagi ahamiyati yoritib berilgan. Musobaqalarda 
eng ko'p amalga oshirilgan usullarning nisbati, usullarning tik turib va parterda qo'lga 
kiritilishi nisbatlari tadqiq etilgan.

Kalit so'zlar: dzyudo, musobaqa, texnik usullar, texnik-taktik tayyorgarlik, musobaqa 
faoliyati.

Dzyudo musobaqalarida eng ko'p qo'llaniladigan usullar va ularning ahamiyati
A zim ov Laziz Axrorovich Senior Lecturer 

Buxoro State University

Annotatsiya. Dzyudo musobaqalarida sportchilar tomonidan eng ko'p qo'llaniladigan 
usullar dzyudochilar tayyorlash va musobaqalar xarakterining umumiy jixatlarini ko'rsatib 
beradi. Mazkur maqolada musobaqalarda eng ko'p amalga oshirilgan texnik usullar 
aniqlangan va ularning tayyorgarlik jarayonidagi ahamiyati yoritib berilgan. Musobaqalarda 
eng ko'p amalga oshirilgan usullarning nisbati, usullarning tik turib va parterda qo'lga 
kiritilishi nisbatlari tadqiq etilgan.

Kalit so'zlar: dzyudo, musobaqa, texnik usullar, texnik-taktik tayyorgarlik, musobaqa 
faoliyati.

Dolzarblik. Dzyudo texnikasi klassifikatsiyasida bellashuvlar jarayonida amalga 
oshirilishi mumkin bo'lgan texnik harakatlar tasniflangan [1]. Ushbu tasnifga ko'ra raqibni

asosan ikki yo'l bilan mag'lubiyatga uchratishga ruhsat etiladi: a) tik turib -  nage waza; b) 
parter - katame waza. Tik turib kurashish sportchi tanasining vertikal holatda bo'lishi bilan 
xarakterlansa, parter holatida sportchi tanasi gorizontal holatda bo'ladi.

Alohida qayd etish kerakki, musobaqa jarayonida eng ko'p qo'llanilgan usullar 
musobaqa faoliyati haqida qimmatli ma'lumotlar beradi hamda musobaqaning umumiy 
holatini xarakterlaydi. Shu sababli musobaqalar jarayonida sportchilar tomonidan eng ko'p 
amalga oshirilgan texnik usullarning ahamiyatlilik darajasini aniqlash zarurati yuzaga keladi. 
Yuqoridagi fikr va mulohazalarni inobatga olgan holda maqola maqsadi dzyudochilar 
musobaqa faoliyatida eng ko'p qo'llanilgan usullarni aniqlash sifatida belgilandi.

Materiallar va metodlar. Maqolani tayyorlashda O'smirlar o'rtasida O'zbekiston 
chempionati (Samarqand shahri, 2018 yil) va Kattalar o'rtasida O'zbekiston chempionati 
(Toshkent shahri, 2018 yil) musobaqalari videotasvirlari qayta ko'rildi va bevosita tahlil qilib 
borildi. Musobaqalar jarayonida sportchilar tomonidan amalga oshirilgan va baho bilan 
yakunlangan texnik usullar aniqlandi. Jami 330ta uchrashuvlar tahlil qilindi va 
uchrashuvlarda 370ta baho qayd etildi.

Olingan natijalar va ularning muhokamasi. Kuzatishlar va tadqiqot natijalari tik turib 
va parterda bellashuv olib borish o'ziga xos ekanligini tasdiqlaydi. Tik turib va parterda 
bellashuv olib borishning pedagogik asoslari, raqib taktikasini inobatga olgan holda 
bellashuvni o'tkazish zarurligi tadqiqotlarda asoslangan [2]. Mualliflar fikrlaridan ko'rinadiki 
musobaqalar bevosita tayyorgarlik jarayoni bilan uzviy bog'liq holda sportchining 
tayyorgarlik darajasiga sezilarli ravishda ta'sir ko'rsatar ekan.

Sport taraqqiyotining zamonaviy sharoitida musobaqalar katta ahamiyat kasb 
etmoqda. Bizning fikrimizcha, musobaqalarning ahamiyatli jihatlari ularning faqatgina 
sportchining tayyorgarlik darajasini aniqlashdagi o'rni bilan emas, tayyorgarlikning kelgusi 
istiqbollarini belgilashdagi roli bilan ham yuqoridir. Shu sababdan Yu.E.Chibichik (2010) 
tayyorgarlik jarayonidagi o'quv-mashg'ulotlarini musobaqa faoliyati talablaridan kelib 
chiqib amalga oshirish zarurligini ta'kidlab o'tadi. Uning fikricha mazkur jihat sport 
nazariyasi va metodikasida nisbatan kam o'rganilgan masala hisoblanadi. Yuqoridagi 
fikrlardan ko'rinadiki, musobaqa faoliyatini tadqiq etish asosida tayyorgarlik jarayonini 
samarali tashkil etish imkoniyati yanada ortadi.

Kuchli dzyudochilar musobaqa faoliyatida qo'llanilgan usullar va ularning nisbati 
tadqiqotlarda aniqlangan. Uchimata, Uchimata sukashi, O soto gari, Tai otoshi, Tani otoshi, 
Ko soto gari kabi usullar eng ko'p hollarda baho bilan yakunlanganligi mualliflar tomonidan 
ko'rsatib o'tilgan. Shu bilan birga usullarning tik turib va parterda amalga oshirilish nisbati 
ham sezilarli darajada farq qilishi qayd etilgan. Albatta, mazkur ma'lumotlar muhimligi 
bilan ajralib turadi.

Ammo, bizning kuzatishlarimizda tadqiqotlardan farqli jihatlar mavjudligi 
aniqlanganligini alohida e'tirof etish kerak. Mazkur holat bevosita dzyudochilar musobaqa 
faoliyatida sezilarli o'zgarishlar yuzaga kelayotganligini ko'rsatdi.

Musobaqalarda qo'llanilgan usullar va ularning amalga oshirilishidagi nisbatning ortib 
borishi bevosita tayyorgarlik jarayonida aynan ushbu usullarni bajarish yuzasidan yuqori 
darajadagi malaka shakllanganligini tavsiflaydi. Yana shuni aytib o'tish kerakki, musobaqa

jarayonida aynan ushbu usulni samarali amalga oshirish uchun to'la shart-sharoit yuzaga 
keladi. Shu sababdan muayyan usullar boshqalariga nisbatan ko'p amalga oshiriladi.

Dzyudoda texnik usullar shu qadar ko'pki, ularni har doim ham samarali qo'llash 
imkoniyati mavjud emas, albatta. Bellashuv shart-sharoitlari, musobaqa qoidalari,

raqib imkoniyatlari va tayyorgarlik darajasi, uning morfologik ko'rsatkichlari muayyan 
usulni amalga oshirishga zamin yaratadi.

Bizning kuzatishlarimiz yuqorida bildirilgan fikrlarni tasdiqlaydi. Kuzatilgan 
musobaqalarda jami 370ta usul hisoblandi. Shundan 320tasi (86,48%) tik turib kurashish 
jarayonida qo'lga kiritilgan. Faqatgina 50ta (13,51%) baho parterda qo'lga kiritilgan (1- 
jadval). Bu o'rinda tik turib kurashishda qo'lga kiritilgan baholar nisbati parterda qo'lga 
kiritilgan baholardan sezilarli farq qilishi aniqlandi.

Musobaqalarda eng ko'p qo'llanilgan usullar (n=370)
1-jadval.

№ Nage waza Soni % № Katame waza Soni %
1 Ippon seoi 

nage
80 25 1 Okure-eri-

jim e
10 20

2 Kouchi-gari 60 18 ,75 2 Kata-gatam e 20 40

3 Ura-nage 30 9,375 3 Name-juji-
jim e

10 20

4 Harai-goshi 10 3 ,12 5 4 Ude-hishigi-
hizagaram e

10 20

5 Tsuri-goshi 10 3 ,12 5 5 - - -
6 Yoko-guruma 10 3 ,12 5 6 - - -
7 Ouchi-gari 30 9,375 7 - - -
8 Uchi-mata 30 9,375 8 - - -
9 O-goshi 10 3 ,12 5 9 - - -
10 Hiza-guruma 10 3 ,12 5 10 - - -
1 1 Yoko-otoshi 10 3 ,12 5 1 1 - - -
12 Sasae-

tsurikomiashi

10 3 ,12 5 12 - - -

13 Ashi-guruma 10 3 ,12 5 13 - - -
14 Harai-

tsurikomiashi
10 3 ,12 5 14 - - -

Jami 320 100 Ja m i 50 100
86,48%o 13,51%

Musobaqalarda eng ko'p qo'llanilgan usullar Ippon seoi nage (25%), Kouchi-gari 
(18,75%), Ura-nage (9,375%), Ouchi-gari (9,375%) va Uchi-mata (9,375%) bizning 
kuzatishlarimizda aniqlandi. Parterda sportchilar tomonidan Kata-gatame (40%) usuli eng 
ko'p qo'llanildi. Parterda amalga oshirilgan usullarning katta qismi Osaekome Waza 
tasnifiga kiruvchi usulda amalga oshirilganligini alohida aytib o'tish kerak.

Parterda bellashuv olib borish o'ziga xos ahamiyat kasb etib, kuchli dzyudochilar 
bevosita tik turib va parterda birdek bellashuv olib borish imkoniyatiga egaligi bilan ajralib 
turadi (masalan, yapon dzyudochilari).

Xulosa. Musobaqalar jarayonida qo'llaniladigan usular dzyudochilar musobaqa 
faoliyatining umumiy trendi va ularning tayyorgarlik jarayonini tavsiflaydi. Dzyudochilarni 
texnik-taktik tayyorlashda musobaqalarda eng ko'p qo'llanilgan usullarni inobatga olish 
kerak va ushbu usullardan himoyalanish masalasini ham parallel ravishda amalga oshirish 
muhim ahamiyatga ega.

Musobaqalarda eng ko'p qo'llaniladigan usullar sportchilarning ushbu usulni amalga 
oshirish ehtimoli yuqori ekanligini ko'rsatadi. Tayyorgarlik jarayonida mazkur usullarni 
takomillashtirishga alohida ahamiyat qaratish lozim.

Yana bir muhim jihat mavjudki, musobaqalarda qo'llanilgan muayyan usul mashg'ulot 
jarayonida bajarilishidan farqli hisoblanadi. Aynan bir usulning mashg'ulot va musobaqa 
sharoitida amalga oshirilishi o'rtasida etarlicha farq mavjud.

